
llinniartitaanermut, Kultureqarnermut lIageeqarnermullu Naalakkersuisoq 

Naalakkersuisoq for Uddannelse, Kultur og Kirke NAALAKKERSUISUT 

GOVERNMENT OF GREENLAND 

Sofia Geisler 
Inatsisartunut ilaasortaq, Inuit Ataqatigiit 

§ 37 naapertorlugu apeqqutip nr. 159/2020-p akineqarnera - NemlD pillugu 

Asasara Sofia Geisler, 

Inatsisartut suleriaasiat naapertorlugu apeqqutinnut qujanaq. Apeqqutigineqartut 
tullinnguuttuni akissuteqarfigissavakka. 

Apeqqut 1: Innuttaasut 18-inik ukioqalereersimasut qassit ulloq manna tikillugu 
Nemld-mik atuinissamut nalunaarsimappat? 

Akissut: 31. august 2020-miit kisitsisit tassaapput: 30.487. Taakku inunnut 15-it 
sinnerlugit ukiulinnut tunngapput. Inuit tamarmik 15-inik ukiullit, taakkualuunniit 
qaangerlugit ukiullit NemlD-mik pisaarsinnaapput. 

Apeqqut 2: Naalakkersuisuisunut uppernarsaqquneqarpoq innuttaasut 
nunaqarfinni najugallit tamarmik Nemld-mik atuinissaminnut nalunaarnissamut 
periarfissaqartut. 

a. Taamaattoqanngippat, tamatumunnga suna pissutaava? 

Akissut: Kommunit ukiuni arlaqartuni NemlD-mik innuttaasunut tamanut 
tunniussisinnaasimapput. Kommunit qanoq iliorlutik kommunini innuttaasunut tamanut 
anngunniarnerminni sulinertik aaqqissuussimaneraat pillugu apeqqummi 
kommunalbestyrelsip piginnaatitsisinnaanera pineqarpoq. NemlD-mik 
tunniussisarnissamut nalunaarsuisarneq kommunit suliassaraat. 

Apeqqut 3: Innuttaasut nunaqarfinniittut Nemld-mik atuinissamut 
nalunaarnissaminnut periarfissaqanngitsut qanoq iliussappat? 

Akissut: Innuttaasut tamarmik pasimik ingerlatsisinnaanermut allagartamilluunniit 
peqartut www.nemid.nu aqqutigalugu NemlD-mik inniminniisinnaapput. Innuttaasut 
qarasaasiaq atorlugu inniminniinissamik kissaateqanngitsut imaluunniit pasimik 
ingerlatsisinnaanermut allagartamilluunniit pigisaqanngitsut kommunit innuttaasunut 
sullissiviisa arlaannut ornigutissapput. 

Kommunit pisortani oqartussaaffittut nunaqarfinni innuttaasut nunaqarfinni allaffiit 
aqqutigalugit qanoq iliorlutik NemlD-mik tunineqarsinnaanerannut aaqqiissutissamik 
nassaartussaapput. 

Apeqqut 4: Nemld-mik atuinissamut suli nalunaarsimannginneq pineqartunut 
qanoq kinguneqarpa? 

Akissut: Ulloq manna tikillugu soqanngilaq. 1. januar 2021-miit pisortanit qarasaasiakkut 
allagarsisarneq pisussaaffigalu atorneqalissaaq. Innuttaasoq e-Boks aqqutigalugu 
qarasaasiakkut allagarsisarfimminut isersinnaassappat pineqartup NemlD-mi 
qarasaasiakkut ilisarnaatini atortussaavaa. Innuttaasut tamarmik qarasaasiakkut 
allagarserusunnginnertik pillugu massakkut qinnuteqarsinnaalereerput. 

Apeqqut 5: Naalakkersuisut uppernarsarsinnaavaat innuttaasup 
ikiorneqarnissamik atorfissaqartitsisup saaffiginninnerani nunatsinni kommunini 
tamani sulisut innuttaasunik ikiuisinnaasut? 

Akissut: Kommunini uppernarsarneqarsinnaasumik atorfillit kisimik qarasaasiakkut 
NemlD aqqutigalugu ilisarnaammik tunniussisinnaapput. Tassani qarasaasiakkut 
ilisarnaatip inuup qarasaasiakkut kinaaneranut isumannaatsuutitsilluarnissaq 
anguniarneqarpoq. 

lIinniartitsineq uppernarsaammik pisariaqartinneqartumik tunniussiffiusoq ukiut tamaasa 
neqeroorutigineqartarpoq. Tamanna NETS NS-ip aamma Digitalimik Sullissinermut 
Aqutsisoqarfiup suleqatigiinnerisigut pisarpoq. Kommunit uppernarsaasinnaasunik 
sulisoqarsimanngippata kommunit innuttaasunut NemlD-mik tunniussisinnaanngillat. 

Apeqqut 6: "Inuiaqatigiit digitaliusut", Nuna tamakkerlugu digitaliseeriinermut 
periusissiaq 2018-2021, piviusunngortinniarnera ullumikkut sumut killinnersoq 
Naalakkersuisunit ilisimatitsigeqquneqarpoq. 

Akissut: Nuna tamakkerlugu digitaliseeriinissamut periusissaq Digitalimik Sullissinermut 
Aqutsisoqarfimm ut, Inuussutissarsiornerm ut Naalakkersuisoqarfimm ut, 
Oqaasileriffimmut, Naalakkersuisut Siulittaasuata Naalakkersuisoqarfianut, 
Aningaasaqarnermut Naalakkersuisoqarfimmut aamma Peqqinnissaqarfimmut 
pilersaarutinik suliniutissanillu imaqarpoq. Akissutigineqartoq manna Digitalimik 
Sullissinermut Aqutsisoqarfimi suliniutit killiffiinut taamaallaat tunngassuteqarpoq. 

Digitalimik Sullissinermut Aqutsisoqarfik suliniutinik 20-nik naammassisaqarsimavoq, 
ilaatigut paasissutissanik isumannaatsumik paarlaasseqatigiittarnissamut PITU-mi 
nittartagaq, inummut paasissutissat pillugit inatsisip piviusunngortinneqarnera aamma 
pisortat ataatsimoorussamik pilersaarusiortarfiat. 

Digitalimik Sullissinermut Aqutsisoqarfik massakkut digitaliseeriinermut suliniutinik 10-
nik ingertaqarpoq, ilaatigut Pisortani digitalimik Allakkerineq, sullissivik.gl-imi Uanga 
Quppernera aamma Tunngaviusumik Paasissutissat piviusunngortinnerat. 

213 



Apeqqut 7: Naalakkersuisut qulakkeersinnaavaat inuiaqatigiinnik 
digitaliseeriinerup matuma pinerani innuttaasut pisinnaatitaaffii 
innarlerneqanngitsut? 

Akissut: Innuttaasut inummut paasissutissat pillugit peqqussut aqqutigalugu 
minnerpaamik illersorneqarsinnaallutillu pisinnaatitaaffeqarput, soorlu Datatilsynimut 
naam magittaalliorsinnaanerm ik pisinnaatitaaffik. 

Pisortat allaffeqarfiini inummut paasissutissat suliarineranni qaffasissumik 
paasissutissanik iIIersuisarnissap qularnaarnissaa Naalakkersuisut 
pingaartilluinnagaraat. Center for Cybersikkerhed pillugu inatsisip peqqussutaanera 
pillugu aalajangiiffigisassatut siunnersuut matumani attuumassuteqartutut 
isigineqassaaq. Naalakkersuisullu Danmarkimi NemlD-miit MitlD-mut 
nuuttoqartussaanerata malinnaaffiginissaanut peqataaniarlutik aallartissimapput. 

MitlD NemlD-mut sanilliullugu qarasaasiakkut ilisarnaasertarnermut isumannaanneruvoq. 
Tamanna pillugu aalajangiiffigisassatut siunnersuut Inatsisartunut 
saqqummiunneqarumaarpoq. 

Inussiarnersumik inuulluaqqusillunga 

